
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
মালিনী

 


রাজার প্রবেশ







রাজা




    এস আলিঙ্গনে

হে সুপ্রিয়! গিয়েছিনু অনুকূলক্ষণে

বার্ত্তা পেয়ে। বন্দী করিয়াছি ক্ষেমঙ্করে

বিনাক্লেশে। তিলেক বিলম্ব হ'লে পরে

সুপ্তরাজগৃহশিরে বজ্র ভয়ঙ্কর

পড়িত ঝঞ্ঝনি’, জাগিবার অবসর

পেতেম না কভু। এস আলিঙ্গনে মম

বান্ধব, আত্মীয় তুমি।





সুপ্রিয়




   ক্ষম মােরে ক্ষম

মহারাজ!





রাজা




  শুধু নহে শূন্য আত্মীয়তা

প্রিয়বন্ধু! মনে আনিয়াে না হেন কথা

শুধু রাজ-আলিঙ্গনে পুরস্কার তব।

কি ঐশ্বর্য্য চাহ? কি সম্মান অভিনব

করিব সৃজন তােমা’তরে? কহ মােরে!





সুপ্রিয়




কিছু নহে, কিছু নহে, খাব ভিক্ষা করে'

দ্বারে দ্বারে।

